
1.1 FASIHI SIMULIZI

1.1.1 Utangulizi wa Fasihi Simulizi
1.1.1 (a) Maana ya Fasihi

Maana ya Fasihi

Fasihi ni sanaa ya lugha inayotumiwa na binadamu kueleza mawazo, hisia, tajriba na mafunzo ya
maisha kwa njia ya ubunifu. Fasihi hutumia lugha iliyopambwa na mbinu mbalimbali za kisanaa ili
kuwasilisha ujumbe kwa jamii.

Ufafanuzi wa Fasihi

« Fasihi ni kioo cha jamii kinachoonyesha maisha, matatizo, mafanikio na maadili ya watu.
 Fasihi ni chombo cha mawasiliano kati ya msanii na jamii.
e Fasihi inaweza kuwa:

v ¥Fasihi simulizi
v ¥Fasihi andishi

Mfano wa Fasihi

Hadithi, mashairi, nyimbo, famthilia, methali na vitendawili vyote ni sehemu ya fasihi.
1.1.1 (b) Maana ya Fasihi Simulizi

Maana ya Fasihi Simulizi

Fasihi simulizi ni aina ya fasihi inayotolewa kwa njia ya mdomo, ikihusisha masimulizi, nyimbo,
methali, vitendawili, hadithi na semi ambazo hurithishwa kutoka kizazi kimoja hadi kingine bila
kuandikwa hapo awali.

Fasihi simulizi hutegemea:

e sauti,
e kumbukumbu,
o ushiriki wa hadhira.

Ufafanuzi Zaidi

« Ni fasihi inayosimuliwa, kuimbwa au kuigizwa.
» Hutegemea mtu kwa mtu, sio maandishi.
o Huambatana na ishara, miondoko ya mwili, ala za muziki na mabadiliko ya sauti.



